
Die Voortsettingskoniitee. 1987. (ieloof en Protes: 'n Antwoord namens beswaarde 
lidm aie op sckcre aspekte van ‘K crk en Sam elew ing’. Pretoria. R2,00. 37p.

Die subtitel dui duidelik aan waaroor hierdie Antw oord  handel. Die struktuur 
van die dokument vertoon ooreenkoms met die Dordtse Leerreels: eers word 
gesê wat “ons glo” en daarna wat “ons verwerp” . M etodologies kom die doku
ment baie naby aan ’n nuwe belydenisskrif en vorm dit eintlik die teologiese 
teepool van die Kairos-dokument.
Daar word begin m et die ekklesiologie  (verskeidenheid, lidmaatskap, eenheid 
engem eenskap). A anelke volk gee God ’n "eie kerk” (1.13) endaarom  is afson- 
derlike aanbiddingsbehoeftes nodig (1.8). Ware kerklike eenheid is onsigbaar 
(1.29) en “kerklike gedeeldheid doen niks af aan die w esenlike kerklike eenheid 
nie” (1.34).
Hoofstuk 2 stel die bibliologie aan die orde en gaan uit van 'n dubbele kenbron 
nl. Skriftuur en natuur (2.8).
In hoofstuk 3 word na die ekklesiologie teruggekeer en teen sinodokrasie stelling 
ingeneem.
Hoofstuk 4 neem ’n etiese kw essie -  rasgem engde huwelike -  onder die loep 
en dit word as ongewens en ongeoorloof afgew ys (4.6).
Die sendingopdrag -  hoofstuk 5 -  word in etnologiese sin vertolk; die Godsvolk 
neem in elke volk vorm aan (5.6) en daarom word “oop lidm aatskap” “by alle 
kerke” verwerp (5.14).
O pvoedingenonderwysm oet Christehk-nasionaal w ees (hfst. 6). Hoofstuk7 wys 
op die noue band wat tussen die kerk en die Afrikaner (behoort te) bestaan. Voorts 
word aandag gegee aan rassism e {hfst. 8) en apartheid (hfst. 9), en gehandel 
oor ja  en nee (hfst. 10) en partypolitiek in die NGK (hfst. 11).
Dit is duidelik dat die dokument (GP) vanuit 'n bepaalde voorveronderstelling 
redeneer. Die vraag is egter of hierdie vertrekpunt deeglik genoeg aan die Skrif 
getoets is.
Indien ek enkele punte van kritiek moet uitlig, kan op die volgende gew ys w ord:
1. Die fundamentele fout in GP is m yns insiens die w yse w aarop  ’n dubbele 

kenbron, nl. Skriftuur en natuur aanvaar word (vgl. 2.8,8.1,10.1). G P sêtereg  
dat ons in NGB, art. 2 bely dat God deur twee middele geken kan word, maar 
dit laat na om te sê dat die Skrifopenbaring “nog duideliker en meer volkome” 
is as die natuuropenbaring (NGB, art. 2). Vir GP lê beide openbaringsvorme 
op dieselfde vlak en funksioneer dit as paralelle vorme waaruit op deduktiewe 
w yse afleidinge vir leer en lewe gem aak kan word. Daarm ee word die áárd 
van die natuuropenbaring oorspan en die Skrif as enigste “onfeilbare reel” 
vir leer en lewe (NGB, art. 7) onderbeklemtoon. Daarmee is die reformatoriese 
sola-Scriptura-beginsel prysgegee en aansluiting gevind by ’n vorm van natuur- 
like teologie. Kennis van God (uit die natuur) en kennis van die \ \ il van God 
(uit die Skriftuur) mag nie deurmekaar gehaal word nie.

2. Die verhouding kerk en volk word foutiewelik vanuit volkskap in plaas van 
die geloof benader. GP sê: “ O nsglo  dat by kerkvorming die veelvormigheid  
van die kulturele, nasionale en geestelike lewe deurslaggewend moet 
wees . . .” (1.14) . Kultuuren etnisiteit is by kerkvorming deurs/aggewendsodat 
die afleiding korrek is dat volkskap kerkwees struktureer. Maar wat word



48 -  In die Skriflig

in so ’n konsepsie van die Nuwe Testam entiese iterkbeskouing van kerk as 
geioo/sgem eenskap? le ts anders is natuurlik om te se dat by kerkvorming 
ter wille van liturgiese belewing met taal en kultuur reken inggehou sal word. 
Hierdie kerkbeskouing het verreikende gevolge: die dim ensie van sigbare 
eenheid word opgeoffer aan ’n onsigbare eenheid en die verskeidenheid ontvang 
veel m eer klem as die eenheid -  terwyl slegs laasgenoem de deel vorm van 
ons belydenis. Die heel kwalikste konsekwensie was dat die beweging GP 
grotendeels kontak en gemeenskap met die “jonger” NG kerke verbreek het.

3. GP verantwoord hom nie naastenby oor die “reg tot afskeiding” nie. In NGB, 
art. 28 bely ons dat niemand hom aan die ware kerk “behoort te onttrek om 
op sy eie te bestaan nie” en “daarom handel alm al wat hulle van die ware 
kerk afskei of daarby nie aansluit nie, teen die ordinansie van God” . Die 
moontlikheid tot “afskeiding” ontstaan slegs dan as die ware kerk in ’n valse 
kerk ontaard. Daarom is die vraag dringend of GP (resp. APK) die NGK as 
valse kerk beskou.

4. Volgens die voorwoord  van GP is dit duidelik dat die voorsitter van die 
Voortsettingskomitee, prof W. J. G. Lubbe, hom ten nouste met hierdie 
dokument verbind. Ek vind sy huidige benadering egter in konflik met wat 
hy reeds eerder in D ie K erkbode  geskryf het: “ Dat voile geestelike 
gem eenskap wel moontlik is waar gelow iges van verskillende rassegroepe 
gesamentlik aanbid, wou ons nie en durf ons op Bybelse gronde ook nie ontken 
nie” (16 Julie 1969, 121(3) : KM)).

5. Ek is oortuig dat binne 25 jaar die beweging GP (resp. APK) ten opsigte van 
die eksklusivistiese kerkbeskouing uit eie midde weerspreek gaan word. 
Daarvoor is die Nuwe T estam entiese kerkbeskouing kerk as geloofs- 
gem eenskap -  te duidelik om permanent weerspreek te word. As daar van 
eksklusiviteit sprake moet w ees, dan wel t.o.v. ongelowigcs.

J. H van Wyk.

W ijdeveld. G erard (ver t.) . 1986. Twintig preken van Aurelius Augustinus.
Baarn: Ambo. 208 p. P ry s  R38,70.

Van die ongeveer 550 bewaarde preke van Augustinus het die vertaler 20 uit- 
gesoek, vertaal en van sorgvuldige aantekeninge voorsien. Dit is ’n belewenis 
om hierdie preke, wat byna 1600 jaar gelede in Afrika gepreek is, te lees. Beoor- 
deel volgens vandag se standaarde, sal weinig daarvan kwalifiseer as “goeie” 
preke. En tog is dit niks anders nie as bediening van die evangelic van Jesus 
Christus. Die preke het ’n sterk pastorale inslag.
Soms kom sw aarwigtige dogm atiese tem as voor, bv. oor die Drie-eenheid (27), 
die Christologie (48), die inkarnasie (121,124), maar etiese tem as is nie vergeet 
nie, bv. teen skouspele (64) en selfs dat ’n onmatige lagbui sonde is (65)! A1 is 
daar op soveel kempunte van ons geloofsleer diepgaande ooreenstemming m et 
die gedagtes van Augustinus, beteken dit nie dat ons m et hom in alles hoef saam  
te stem  nie, bv. oor sy leer van eenm alige vergifnis van (groot) sonde in die doop 
en daaglikse vergewing van ander sonde (36,38,69), of dat die mens nie liggaam- 
lik na die beeld van God geskape is nie (145), of dat seksualiteit in die huwelik 
slegs op kinderverwekking afgestem  m oet w ees, anders is dit sonde (65). 
Hartlik aanbeveel J. H. van Wyk.

Oberholzer. J. P. 19H6. Die U cidelbvrgsv K ategism us in v ier teksuitgaw es, m et 
inleiding en teksvergelyking. P retoria: K ital. P rys: R24.00.

Hierdie publikasie het, blykens die voorwoord, uit ’n ondersoek wat die skrywer 
na die Skrifgebruik in die Heidelbergse Kategismus aangepak het, voortgespruit. 
Dwarsdeur hierdie besonder noukeurige en wetenskaplik-afgeronde geskrif 
skem er dié belangstelling in die Skrifhantering van die Kategism us steeds deur. 
Die skrywer spreek dit ook as sy vertroue uit “dat hierdie pubhkasie die inligting 
sal verskaf vir wie ook al die nuutste Afrikaanse teks m et sy Skrifverwysings 
wil toets aan sy bronne, of die K ategism us wil bestudeer aan die hand van die 
reformatoriese Skrifgebruik van die sestiende eeu” (Voorwoord). In albei hierdie 
opsigte kan die boeke beslis van groot waarde w ees en moet die skrywer van 
harte gelukgewens word.
Juis vir m ense wat so gewoond geraak het aan die ‘bekende’ en ‘geliefde’ 
uitdrukkings van die Kategism us dat dit hulle amper niks meer ‘doen’ nie -  soos 
dit seker met meer as een getroue kerkganger in ons land die geval is -  kan 
dit egter ook ’n ware herontdekking w ees om weer na die bronne terug te gryp. 
Natuurlik sal die blote lees en vergelyk van die verskillende teksuitgaw es soos 
die skrywer hulle hier (saam met ’n deurtastende kritiese apparaat, verskillende 
Voorredes. ’n historiese oorsig en twee indekse) weergee, nie op sigself die 
oorspronklike krag van die Kategismuswoorde laat terugkeer nie. Om dié 
tr(K)sboek óók in die laat-twintigste eeu weer as n belydenis te ervaar wat jou 
tot in die diepste lae van jou bestaan raak én ruk, sal meer nodig w ees as dit. 
Niks minder as 'n persoonlike geloofsbelewing. deur die Heilige Gees bewerk. 
van die werklikhede -  bowenal die Werklikheid van die lewende God self -  wat 
daarin bely word, sal vir so n herontdekking nodig w ees. Tog kan dit waardevol 
wees om met die oorspronklike woorde waarin die lewensvonke nog iets kragtiger 
as in vertalings skuil, in aanraking te kom.
Die belangrikheid van die Skrifverwysings in die Kategismus kom in hierdie werk 
duidelik na vore. Dit is interessant dat keurvors Frederik III self daarop aan- 
gedring het dat Skrifverwysings in die Kategism us ingewerk en daaraan toe- 
gevoeg moes word (p. 2). Aanvanklik is na Bybelhoofstukke in hulle geheel, sonder 
om spesifieke verse aan te dui, verwys. As ’n m ens besef hoe makhk die teks- 
verwysings in die Kategism us as fragm entariese bew ysplase’ gehanteer word, 
sal dit beslis heilsaam  w ees om dié oorspronklike aksent op groter Skrifeenhede 
ook vandag in die Kategismusprediking te vergestalt,
Wat ’n toekom stige studie van die Skrifgebruik in die Kategism us betref, kan 
’n mens maar net hoop dat die skrywer self, of iemand wat deur hom gestimuleer 
is, die taak sal voltooi! Hier le klaarblyklik nog heelwat werk en wag (vgl. 
Oberholzer, J. P. 1987. Die Heidelbergse Kategismus in Afrikaans: 'n E^rste blik 
op die eerste halfeeu. Herv. Teol. S tudies. 43 (1 & 2); 86- 98, veral 97,98). In elk 
geval doen ’n verdere veld vir vrugbare sam ewerking -  en dit oor hiérdie 
onderwerp! -  tussen teoloe van die Afrikaanse kerke hom hier voor.
’n Slotopmerking tersyde: Nadat die Kategism us sy finale vorm ontvang het. 
het die keurvors dit in November 1563 in die “Kerkorde van die Palts” laat opneem  
(vgl. p, 20 vir 'n uittreksel uit die “ Voorrede by die Kerkorde” ). Dit is 'n 
veelseggende ontwikkeling. Op dié w yse het die Kategism us ’n heeltemal 
inherente deel van die Kerkorde geword. Die bedoeling was werklik dat dit binne 
dié verband moet funksioneer (vgl. G. van Rongen, 1974. Zijn ene Woord: 157). 
Gestel nou dat die Kerkorde en die Kategism us vandag by ons ook só. in wissel-

werking m et mekaar, gehanteer sou word. Dan word ons Kerkorde inderdaad 
baie meer “een K.O. vol troost” (Van Rongen, 1974 : 155)! Miskien sou ons 
kerklike vergaderings, byvoorbeeld, dan m eer van die geloofsjubel van Sondag
1, die warmte van die “gem eenskap van die heiliges” (vr. 55), die beginsel van 
die ew ige vreugde in my hart (vr. 58) en die vernaam ste deel van ons dank- 
baarheid (Sond. 45 - 52), ens. weerspieel. Miskien sou die “ lack of spirituality” 
wat ’n mens saam  met Schrotenboer en ander {vgl. RES Theological Forum 1987 
(2 & 3) : 64) so dikwels in ons kerklike vergaderings aanvoel, dan begin verdwyn. 
’n Mens wonder partykeer of iemand soos keurvors Frederik III met sy Kerkorde- 
van-troos tuis sou voel in “our church m eetings” wat dikwels meer na ’n “debating 
society” -  soos Schrotenboer dit tereg noem -  lyk as na ’n “gathering of people 
assem bled to do the work of the Lord in church” ?

P. P. Kruger. Bloemfontein.

Combrink, V. 1986. Skrifgebruik in pastoraa t: D ie standpunt van Jay  E. A dam s.
Potchefstroom : P U  v ir CHO (ThM -verhandeling). 147 p.

Onder “Verantwoording” (p. 1) formuleer Combrink (voortaan C) die doel van 
sy studie soos volg: “Om vas te stel of Adams se standpunt oor Skrifgebruik in 
pastoraal Skriftuurlik is. Enkele kempunte van sy beskouing word aan ’n Bybelse 
hermeneutiek getoets” . In voorvermelde doelstelling is die betekenis van die 
begrip “Skrifgebruik” van kardinale belang aangesien die begrip soos in die doel- 
omskrywing en titelblad aangewend, vatbaar is vir verskillende interpretasies. 
Uit die onderafdeling “begripsbepaling” (p. 3 - 4) blyk wel dat C daaraan ’n 
bepaalde betekenis verleen, m aar dié betekenis is so wyd na inhoud dat dit aan 
aanwendbaarheid en wetenskaplike bruikbaarheid inboet. Die volgende begrips- 
omlyning word naamlik gegee: “Skrifgebruik is ’n omvattende begrip en dui sake 
aan soos die ondersoek. lees, aanhaal en verkondiging  van asook die verw ysing  
na en beroep op  die Skrif” (p. 4, kursivering toegevoeg).
Hieruit volg dat noodsaakhke onderskeidbare aspekte soos Skrifbeskouing, 
-beroep, -hermeneutiek, -aanwending, -perspektiewe (skopus en grondpatrone) 
en -inhoude (w.o. telos, hoofkerygma) alles onder een noemer geplaas word. Dit 
bring SÓ ’n ongenuanseerdheid weer dat die leser nie altyd dadelik besef met 
watter een van voorgenoemde aspekte in ’n bepaalde onderdeel gehandel word 
nie. Dit bemoeilik op sy beurt weer aansienlik ’n evaluering van die logiese gang 
en opbou van die navorsing. Bloot ’n deurlees van die “inhoudsopgawe” by hoof- 
stukke 2 tot 8 (en selfs in die “sam evatting” hoofstuk 9) illustreer reeds genoemde 
leem te en ongemak. By die deurgaan van die volledige teks word die behoefte 
aan fynere onderskeidinge des te sterker (vgl. veral hoofstuk 2, 3).
In samehang met voorgenoemde kritiese opmerkinge val die volgende onses 
insiens onakkurate en selfs ietwat onwetenskaplike aanpak op. In hoofstuk een 
word die volgende beperking aan die studie opgelê: “Die navorsing spits hom 
toe op Adams se Pastoraal. dit wil sê sy teoretisering  oor hoe die Skrif in Pastoraat 
gebruik moet word” (kursivering toegevoeg). Indien reg vertolk word hiermee 
gese dat die studie ’n Pastorale intensie het, wat spesifiek daarop gemik is om 
die principiae wat die grondslag van ’n bruikbare en aanwendbare Skrifgebruik 
in Pastoraal vorm, te wil blootlê. Verder is die bedoeling om Adams se Skrif
gebruik aan hierdie prinsipieel-teoretiese fondament te toets. Dit bring mee dat 
die navorsing eintlik op twee bene rus, en wel op so ’n wyse dat dit enigsins dualis- 
ties deur die leser ervaar word. Enersyds is die navorsing volgens verklaring

van die skrywer slegs 'n prinsipiele (teorie) studie oor die verbindbaarheid Skrif - 
Pastoraal. Andersyds word Adams se standpunte oor en aanwendinge van die 
Skrif in die pastoraat (praktyk) deurlopend in die navorsing betrek en getoets. 
Dit sou klaarblyklik dienliker gew ees het om eerstens ’n prinsipiele grondslag  
daar te gestel het oor die organiese verbindinge van Skrif - Pastoraal - pastoraat 
soos verkry uit inherente Skrif-, Reform atoriese en Belydenisgeskrifte -  en 
resente teologiese getuienisse. Teenoor so ’n toetsbasis sou die teoretiese stand
punte (en selfs praktiese aanwysinge) van Adams dan afgew eeg kon word. Die 
oordeel kan moeilik verdring word dat die toetsobjek terselfdertyd tot toetsnorm  
verhef word aangesien die vertrekpunt by Adams geneem  word en nie in ’n self- 
standige kriterium nie. Moontlik is die aanpak te verklaar uit die onwetenskaplike 
aprioriese uitgangspunt van C wat Adams vóóraf gelykgee. Onder die subhoof 
“Noodsaaklikheid” (van die navorsing, pt 1.3, p. 2) word die volgende vertrekpunt 
geneem ; “ 'n Bestudering van die onderwerp is noodsaaklik om die volgende 
red es: Eerstens is die ondersoek noodsaaklik omdat Adams ’n groot bydrae tot 
die korrek te  gebruik van die Skrif in die pastoraat gelew er het” (kursivering 
toegevoeg). Hieruit is die oordeel te verklaar wat by die deurlees van die studie 
deurgaans bybly dat Adams nie soseer aan ’n fel kritiese evaluering teen ’n 
onafhanklike basis afgew eeg word nie, m aar dat sy “ korrekte” standpunte as 
uitgangspunt en kriteria geneem  word Kritiek word egter wel teen Adams 
gelew er (vgl. veral p. 127, 128).
Benewens bogenoemde kritiekpunte ten opsigte van uitgangs- en vertrekpunte 
wat bepaalde leem tes aandui, móét egter verklaar word dat C ’n omvattende 
en indringende studie oor die standpunte van Adams aanbied insake Skrif- 
beskouing, -aanwending en -bruikbaarheid in Pastoraal en pastoraat. Hierdie 
navorsing lewer ’n betekenisvolle bydrae om die funksie, ja noodsaak, van die 
Skrifgebruik in die pastoraat aan te wys en te herbevestig. Ook word die besondere 
bydraes van Jay E. Adams in dié verband erken en gehonoreer. N egatiw istiese, 
ongeoorloofde, eensydige en verouderde kritiek teen die standpunte van Adams 
word in die wortel gesny. Die boek is ’n nuttige bron vir elkeen wat die Skrif as 
’n noodsaaklike instrument van God-drieénig in sy pastoraat beskou. Hiermee 
ook ons hartlike gelukwense en dank aan die skrywer en sy leier \ ir  hulle bydrae.

N. P  H eystek.

Potgieter. P. C. 1988 Voorberei en (oegerus. Bloemfontein: P ro Christo-Pubhka- 
sies. 71 p. P rys nie verm eld.

Hierdie kort werkie is die eerste nommer in die UV teologiese studies-reeks. Die 
doel daarvan is om bepaalde riglyne te bied vir verdere ontwikkeling van die 
teologiese kurrikulum wat gerig is op die bediening van predikante.
Prof Potgieter gee eers 'n deeglike situasie-analise, behandel daarna doel- 
formulering, kriteria vir leerstof-seleksie en m etodologiese ontwerp. Die vier 
hoofstukke word voorafgegaan deur ’n inleiding, sluit verskeie vraelyste en 
antwoorde in en het weer aan die einde 'n aanhangsel van twee vraelyste. 
Form eel kom die boekie aantreklik voor. Daar is nie baie spelfoute nie, maar 
dié op p. 33 is hinderlik. Aan die einde van elke hoofstuk is daar ’n handige 
bronnelys.
Dis 'n belangrike werk hierdie Terwyl daar besinning en herstrukturering is 
ten opsigte van die kurrikulum vir predikantsvoorbereiding kan dit die basis vorm 
vir diegene wat m et studie wil begin om sekere veranderinge aan te bring. Die

studie is deeglik verantwoord aangepak en sistem aties aangebied. Veranderinge 
wat in predikants-opleiding gekom het in die jongste verlede word weerspieel. 
Dit is interessant om op te merk hoedat in die benaming van dissiplines daar 
reeds deur die fakulteit waaraan prof. Potgieter verbonde is, nuwe inisiatief 
geneem  is. Die oorsig oor opleiding dek nie net die Suid-Afrikaanse situasie nie, 
m aar ook die buitelandse.
Oor drie sake sou ’n m ens ’n vollediger uitwerking waardeer het, juis omdat dit 
van soveel belang is: Ten eerste is daar die benaming van Teologie as wetenskap 
en veral die stalling van prof. Potgieter dat Teologie ook ’n wetenskap is omdat 
dit lei tot geverifieerde kennis. Hoe word ’n geloofskennis geverifieer? Tweedens 
sou dit goed gew ees het om breër te handel oor die bron van die Teologie. Kan 
die Skrif en die Woord van God m aar as identies beskou word, soos Potgieter 
veral op p. 35 duidelik aanvaar? Kan in die lig van die Nederlandse Geloofs- 
belydenis artikel 2 die Skrif as die enigste bron van Teologie aanvaar word of 
moet dit slegs as die prim ere bron aanvaar word? Derdens is die saak van 
kontraktuele verbande tussen kerke en universiteite tog m eer gekompliseerd as 
wat w eerspieel word in Potgieter se stellings daaroor.
Hierdie boekie is onontbeerlik vir diegene wat nog in die proses is van besinning 
oor veranderinge in die opleiding van predikante. Vir die Gereformeerde Kerke 
in Suid-Afrika wat kragtens onlangse sinodebesluite aandag moet gee aan kurri- 
kula en Ensiklopedie en oor die moontlikheid dat opleiding te Hammanskraal 
beeindig m ag word, is dit ’n belangrike bron wat nie verbygegaan sal kan word 
nie.
Dit word minstens aanbeveel vir alle teologiese fakulteite, alle kuratore en almal 
wat opdrag het om eenm alig of voortdurend te besin oor die voorbereiding en 
toerusting van predikante.

M. A. Kruger.

Velema. W. H. 1987. Het spreken en het preken van de kerk. K am pen: J. H. Kok. 
16 p., p ry s  onbekend.

In hierdie boekie, wat ’n verwerking is van ’n rede uitgespreek by die oordrag 
van rektoraat, haak Velem a weer in by wat hy in 1972 in P olitieke predik ing  
behandel het.
Hy gee eerstens aandag aan Bybelse (eintlik Nuwe T estam entiese) gegew ens; 
daarna aan rapporte en besluite van die Hervormde en Gereformeerde Kerke 
in hierdie verband (m et insluiting van ’n aantal byvoegsels hieroor); dan aan 
agtergronde waarom daar ’n roep is na die spreke van die kerk, om uiteindelik 
tot enkele konklusies te kom. ’n Uitgebreide bronnelys agterin verhoog die 
waarde.
Velem a onderskei deurgaans wat hier onderskei moet word: kerk en politiek, 
regverdiging en heiliging, geloof en werke, wet en evangelie, Godsliefde en 
naasteliefde. Hy vind dat wanneer hierdie dinge deurmekaar geroer word, allerlei 
ontsporings plaasvind. Wat egter onderskei moet word, m ag nieges/cei word nie. 
So moet die kerk kérk bly en die politiek politiék. Die kerk moet nie verpolitiseer of 
die politiek verkerklik word nie. Hooftaak van die kerk is verkondiging van die 
Woord van God (44), in alle duidelikheid, m aar tog so dat daar ruimte is vir 
persoonlike konkretisering (33). Wanneer die gebod van God in die volkslewe 
en deur regerings oortree word, m ag die prediking, in ooreenstem m ing m et die

Ou Testam entiese profete, selfs heel konkreet w ees (35). Normaalweg sal die 
kerk ( ’n sinode?) horn nie oor allerlei sam elewingsvraagstukke uitspreek nie, 
m aar in noodsituasies m ag dit wel. Dan tree die kerk plaasvervangend en/of 
korrigerend op (39).
‘n Waardevolle bydrae wat ons aandag verdien. J. H. van Wyk

IRS 1987: Educational Challenges in Southern Africa in a Christian Reformational 
P erspective . F  3. N r 30. P U  v ir CHO.

Hierdie publikasie herdenk die silwer jubileum van die IRS m et referate en 
response wat tydens ’n saam trek te Nooitgedacht in 1986 gelewer is. Die inhouds- 
opgawe noem m eer as 32 name van persone wat tot die werk van 375 bladsye 
bygedra het.
Die inhoud bevat 7 afdelings: die eerste stel onderwys in koninkryksperspektief, 
die tweede bekyk onderwys in Noord-Amerika, Australasie en Nederland (31- 
59), die derde fokus op onderwys in Botswana, Lesotho, Malawie, Namibia, 
Swaziland, Zambië en Zimbabwe (80-184), die vierde handel oor onderwys in die 
RSA (185-354), die vyfde hied konklusies en aanbevelings (355-364), die sesde gee ’n 
terugblik (365-372) en die laaste bied ’n publikasielys van die IRS oor onderwys 
(374-375). Die inhoudsopgawe verraai reeds dat die selfregerende state wat uit 
die RSA ontwikkel het, nie as sodanig erken word nie.
Referate oor die RSA spits toe op probleem areas, aantal leerlinge, praktiese 
opvoeding, die Christelike skool as altem atief vir rewolusie, die roeping van ouers 
t.o.v. opvoeding, die taak van die onderwysers, onderwyshervorming d.m.v. 
indiensopleiding, “integrated hostel facilities” (356) en “Christelike wetenskaplike 
studie” aan die PU vir CHO, teorie en praktyk van ’n Christelike pedagogiek  
aan die PU vir CHO, opleiding van onderwysers aan “nie-Christelike instellings” , 
onderwysontwikkeling in Afrika, die toekom s vir swart-onderwys, perspektief 
of onderwyssistem e in SA en opvoeding, onderwys en opleiding. Die w ye veld 
van uiteenlopende bydraes kan onmoontlik hier bespreek word. Die mens- 
beskouing lyk deurgaans kultuurloos en atom isties.
Die konklusie dui “apartheid” ongedefinieerd as die “underlying ev il” gebore 
uit ’n harde sondige hart, as wortel van alle euwels aan (356). Die “kerke” word 
opgeroep om die “unbiblical theology of apartheid” onvoorwaardelik los te laat 
en daarteen te preek. Die oogmerke, opset en uitkoms van die konferensie in 1986 
is opsigtelik tendensieus, omdat dit die onderbou van ’n wetenskaplike analise 
van “apartheid” en sy invloed op skoolstelsels m is en nie eers eenduidig oor die 
koninkryk van God kan praat nie. Die “christelike” bedoeling is opsigtelik ver- 
politiseer en val in by die radikale tem as van die dag soos betaling, aanhouding 
ens, met min rekenskap oor Eerste en Derde Wéreldproblematiek. Die staat word 
soos in die verenigingsreg verabsoluteerde vertrekpunt vir ’n “nasionale 
gem eenskap” m et “people’s education” wat deur ’n “proportionately elected” 
hggaam  onderwysbeleid moet voorskryf. Die geskiedenis van “all South 
Africans” moet gedoseer word. Die IRS moet dit vir die Education Crisis Com
m ittee by Minister Gerrit Viljoen opneem. Die “kerke” m oet “ sound critical 
thinking” onder die jeug stimuleer.
Vrae kom gedurig by die leser op. Is die vertrekpunt nie omgekeerde “rassisme” 
wanneer in terme van “black” en “whites” met eie “languages” geredeneer word 
nie (358)? Wat word met “church(es)” (360) bedoel? Het die begrip iets met 
Calvyn gemeen en hoe kan ’n “calvinistiese” onderwyskonferensie aan die

“k erk (e)” voorskrifte gee en “ekum eniese” deelnam e aan die onderwys voor- 
skryf (360) ? Is dit gebore uit Skrifgesag of “people’s” gesag? Hoewel die bedoeling 
skynbaar op onderwys gerig was (362 pt 9.5), beweeg die resolusies eerder in 
die rigting van politiek en Wil selfs “kerke” by ’n studie oor implementering van 
resolusie 435 van die W O  betrek (360).
’n Mens m is die getuienis oor en gebruik van gem eenskaplike calvinistiese be- 
ginsels en norme waar beleid en situasies beoordeel word, ’n Mens kry die indruk 
dat die IRS by sy kwarteeubestaan die ideologiese basis vir die konferensie in 
die wyer horisontale hum anistiese “dem okratiese” gedagte geneem  het waarin 
die staat die lew e van m ense en onderwys bepaal. Die ideologiese benadering 
hou m et die R eform asie nie verband nie. Dit sluit wel aan by gedagterigtings 
wat bv. in geledere van die WRK en SARK onder die noemer “christelik” in 
omloop is. B Spoelstra.

B. J. van d er Walt e t al 1987. Dio Doloansiv: 1SN6 - i m .  Ilerdcnkiiifi van n 
hervorm ing uit d ie negentiende ecu. P otchefstroom : IKS. PI! vir CHO. 
Studiestuk 238.

Hierdie klein publikasie (32 p.) bevat ’n Voorwoord van B. J. van der Walt (I - 
3), D ie D oleansie en m anne van die D o lean siegew eeg  deur E. J. Smit (4 - 10), 
Verset teen die M odernism e  deur V. E. d’Assonville en Die N ederlandse si<ool- 
stryd . d ie D oleansie en verbandhoudende onderw ysgebeure in Suid-Afriiia deur 
J. L. van der Walt (18 - 32). Dit wil kortliks die stryd tussen die geeste in Neder
land, rondom 1886 herdenk en die betekenis vir vandag aandui (3). Die omvattende 
onderwerpe word in die beperkte ruimte kursories aangeraak.
Die teenstelling tussen Hoedemaker en Kuyper se kerkbegrip (5) is interessant 
en kon gerus na vandag deurgetrek gew ees het. Die teenstelling tussen 
fundamentalisme (daarom die “kleine luiden” ) en relativisme (daarom die teoloe 
en kerkbesture) bied waarskynlik die werklike motief vir die doleansiegebeure 
(7). Daarom was Calvyn se Institusie vir die teoloe in 1881 ’n “geskiedkundige 
dokument” en vir Kuyper “lewende geloof” (8).
Die verset teen die modernisme blyk uit talle uiterlike simptome van die 
Doleansie. Die spreekwoordelike “ysberg” kon in die kort bestek nie uit die verf 
kom nie, hoewel die kern saam hang met die verset wat die kerk vanuit die Skrif 
beskou het (16) teenoor die “ m odernism e” wat die kerk vanuit die kerk beskou 
het. Die konflik laat mens opnuut besef dat die Doleansie in w ese ’n konflik was 
tussen “kerk” en “bediening” . Daarom meng die “ kerk” (hierargie, 12) by 
kategese, attestate en beroep van Kootwijk, ens. in (13 v).
Die vraag is vandag of ondertekening van Belydenis en Kerkorde en Formuliere, 
werklik ortodoksie en ortopraxis kan behou. daar nie vandag ook al ’n ysberg 
onder kerklike vorme verskuil nie? Ek wil vra of modernisme (13) vandag nie 
ook m aar weer “relativism e” (7) is nie?
Uiterlik beoordeel het die Doleansie geen verband met die Nederlandse skoolstryd 
nie, al tree dieselfde leiers na vore (18). ’n Mens kan hierm ee verskil as jy die 
“ysberg” in ag neem en daarop let dat die VU vir baie jare hoofsaaklik ’n goeie 
teologiese skool was (25). Dit wys m.i. eerder op ’n ideologiese ysberg wat Groen 
se om m eswaai (20) van teen ten gunste van ouerskole bepaal. Was die Doleansie 
en skoolstryd nie beide gebore uit ’n stryd om vryheid teen die terreur en 
dominering van “vrysinnigheid” deur middel van kerklike en onderwyswetgewing 
nie? Die skrywer toon dat die Nederlandse skoolstryd ook in Suid-Afrika nagespeel



In die Skriflig -  55

is en ek glo dit is deur ’n gemeenskaplike “ysberg” gedra met verskillende uiter- 
like kerklike en onderwysbakens. Dit verklaar ook die betreurenswaardige 
vervreemding tussen die PU vir CHO en VU, wat eertydse bondgenote was (30 
V). Ek mis die analise van die “ysberg” en daarom daarvandaan ’n duidelike 
boodskap vir vandag soos die Voorwoord (3) in vooruitsig gestel het.

B. Spoelstra.

Borchardt, C. F. A. (red) 1987. Die vvnheid van die l<erk van Christus. P retoria: 
NG Kerkboekhandel. 73 p. P ry s  R8.50.

Die boek bevat lesings wat gedurende Augustus 1986 tydens ’n aktualiteitskursus 
in Pretoria aangebied is deur die Sentrum vir Voortgesette Teologiese Opleiding 
van die Fakulteit Teologie van die Ned, Geref. Kerk. Soos die titel aandui, handel 
die voordragte oor kerkeenheid.
P. B. van der Watt handel oor “eenheid in die Afrikaanse Kerke” , 'n saak wat 
hy inderdaad bepleit, maar dan n ie ''primer vanuit nasionale oorwegings of iets 
anders n ie” (12). Dit word egter al hoe m eer duidelik dat die betekenis wat aan 
etnisiteit in die debat oor kerkeenheid tussen die “Afrikaanse” kerke toegeken 
word, te swaarwegend is. Ek bedoel dit: gestel dat die swart NGK (NGKA) en 
die twee swart sinodes van die Geref, Kerke in SA (nl, Sinode Middellande en 
Sinode Soutpansberg), en moontlik die swart Hervormde Kerk (HKSA), hulle 
vir eenwording sou beywer, hoe moet ons dan daaroor oordeel? En gestel die 
bruin NGK (NGSK) en die bruin Geref. Sinode Suidland beywer hulle vir eenheid? 
Tas dit dan nie die belede eenheid van alle Geref. Kerke in SA. soos o.a. (LW) 
in die algem ene sinode vergestalt, aan nie? En wat word dan van die soeke na 
eenheid deur die NG Kerk-familie?
Die tweede artikel van die hand van J. A. Heyns handel oor “eenheid in inter- 
nasionale perspektief” . Hy wys op ekumeniese kontak wat die NGK in die verlede 
gehad het: met die WRK, m et die WBGK (wat die NGK se lidmaatskap in 1982 
opgeskort het) en die GES. Hy oordeel dat die buitelandse kritiek teen die NGK 
ernstig opgeneem moet word en pleit daarvoor dat die NGK nie die weg van iso- 
iasie nie maar van ekumeniese kontak. ook met die GES (20), moet volg. Sonder 
dat hy dit noem, kan afgelei word dat die skerp besluit van die WBGK in 1982 
en die opskorting van die lidmaatskap van die NGK, ’n traum atiese effek in die 
NGK moes gehad het. Dit bring die gevaar met hom m ee dat, ten einde die kerk
like isolasie te deurbreek, ekum eniese kontak ten alle koste oorweeg kan word. 
T. van der Walt bespreek die eenheid van die kerk van Christus in Suid-Afrikaanse 
perspektief. Hy lê swaar klem op die Skrifgegewens oor die (sigbare) eenheid 
van die kerk -  die NT weet nie van ’n “onsigbare kerk” nie (26) -  w ys op die 
eenheid in verskeidenheid en vice versa, en bepleit eerder ’n funksionele as struk- 
turele eenheid (30). Die gem eenskap van die heiliges moet in die plaaslike 
gem eente beoefen word en van daaruit na buurgemeentes en verder uitwaaier 
(33).
W. D. Jonker beantwoord die vraag of die eenheid van die kerk ’n noodsaak of 
luukse is. Hy toon aan dat die geeste like  eenheid van die kerk nie m et onsigbare 
eenheid geidentifiseer mag word nie. Kerkskeuring is sonde en rasionalisasie 
daarvan is teologies onhoudbaar. Die veelheid van kerke is as iets normaal 
aanvaar toe sedert die 18e eeu die gees van liberate individualism e en subjek- 
tivism e die teologie binnegedring het (40). Volgens Skrif is die sigbare eenheid 
noodsaaklik omdat dit direk in verband staan m et die getuienis van die kerk in

die wêreld (38). Hoewel Jonker kerkverband as nie noodsaaklik vir die w ese van 
die kerk beskou nie, m aar wel vir die w elw ese (43), pleit hy tog vir nadergroei 
na mekaar asook eenheid van die NG Kerkfamilie (44). “Dit is moontlik vir 
gem eentes m et verskillende tale en kulture om binne één kerkverband saam  te 
leef, sonder dat hulle oor m ekaar hoef te heers of m ekaar se identiteit hoef te 
bedreig” (43). Dit is duidelik dat die siening van bv die NGKA, m et sy drie-fase 
program van (1) eers sinodale eenheid, (2) daama rings-eenheid en (3) uiteindelik 
gemeente-eenheid, in (2) en (3) verder gaan as wat Jonker (tans) in gedagte het. 
Die langste opstel is van die hand van D. J. Bosch en gaan oor die eenheid binne 
die NG Kerkfamilie. Hy gee aandag aan die historiese ontwikkeling, veral sedert 
1857, van die onderskeie (geskeie?) NG Kerke; aan sake soos kleurvooroordeel, 
liberale kerkbeskouing, (on-)sigbare eenheid, volksnasionalism e, apartheid, 
pluriformiteit, voogdyskap ens. Hy lewer kritiek op standpunte van NG teoloé 
soos J. G. Strydom, E. P. Groenewald, A. B. du Preez, F. J. M. Potgieter, T. 
N. Hanekom en C. W. H. Boshoff, wat alm al op een of ander w yse ’n foutiewe 
kerkbeskouing daarop nagehou het. Ook die standpunte van P. J. S. de Klerk 
en J. D. du Toit (Totius) kom krities ter sprake. Bosch wys alle syns insiens fou
tiewe kerkbeskouings van die hand en bepleit kerkeenheid, wat nie identies is 
aan uniformiteit nie (65), as ’n saak van gehoorsaamheid of ongehoorsaamheid 
(64). Hy oordeel dat 'n “oorkoepelende sinode” in SAe konteks onvoldoende is 
m aar spreek hom nie uit oor hoe die eenheid daar verder moet uitsien nie -  
daarna moet saam gesoek  word, meen hy (69 - 70).
Die artikels bied ’n goeie beeld van hoe daar veral in die NG Kerk geworstel word 
met die vrae rondom eenheid, verskeidenheid en verskeurdheid in die kerk. As 
sodanig is dit ook vir die Geref. Kerke, wat ook m et dieselfde vrae, miskien op 
’n ander vlak, worstel, van betekenis. J. H. van Wyk.

